
1. Najoqqutassiaq 

 
Allorfiup innersuussinermut sullississutaata nutaap 19/11 2018-mi atulersussap qanoq atornissaa  
najoqqutassiami nassuiarneqarpoq. 
 
Innuttaasut aanngajaarniutinik aamma/imal. aningaasanoornermik pinngitsuuisinnaajunnaarsimasut 
katsorsartinnissaannut innersuussilernermi sullississut atussavat. Innersuussinermi sullississut nutaaq 
pisoqqamut taartaammat, najoqqutassiap matuma atuarnissaa pingaaruteqarpoq.  

 
 
2. Qanoq ilillunga sullississummut isissaanga? 

 
 www.allorfik.gl -imut iserit 
 
 Iserniarnermi attataasaq qorsuk ”iserfissaq”qulaani talerpiup tungaaniittoq - imalt. attataasaq angisooq 
tungujortoq: ”SULLISSISUNUT ISERFISSAQ” toorlugu iserit  
 
 

 
  

 

 Atuisutut ativit isissutissavillu uku allannerisigut sullississummut iserit: 

Atuisup aqqa:     

Isissutissaq:   

 

Malugiuk: Naqinnerit angisuut mikisullu immikkoortinneqarput. Kommunimi najukkanni sullissisut 

tamakkerlutik atuisutut aqqat isissutissarlu assigiimmata taakku allanngortinneqarsinnaanngillat. 

 

http://www.allorfik.gl/


 

  3 
 

3. Qanoq ilillunga innutaasoq katsorsartinnissaanut innersuutissavara? 
 
Innuttaasoq katsorsartinnissaanut innersuutilerukku taanna peqatigalugu immersugassat pingasut 
immersussavatit: 
 

 Akuersissut 

 Innersuussinermi immersugassaq 

 Katsorsartereernermi kingorna pilersaarut  

 

 

3.1 Akuersissut innersuussinermilu immersugassaq siulliullugit immersukkit nassiullugillu  
 

 ”Katsorsartinnissamut immersugassaq” tooruk 

 

 
 

 

Maanna quppernermut innuttasup akuersivissaanut pivutit. 

 Akuersissut ima immersoruk: 

 

- Akuersissut kalaallisooq qallunaatoorluunniit aajuk  

- Akuersissut aniseriarlugu naqinnerit angisuut atorlugit immersoruk innuttaasorlu atsiortillugu 

- Akuersissut qarasaasiannut scanneruk  

- ”Gennemse” tooruk akuersissullu toqqaruk 

 

  

 
 

 

 

 

 Innersuussinermi immersugassap sinnerata immersornissaanut ”tullia” tooruk  

 

Akuersissut eqqortumik toqqarneqarsimappat quppernerup tullianut ingerlaqqissinnaassaatit. 

Innersuussinermi immersugassaq immersoreerukku, quppernermut uppernarsaavimmut ”uppernarsaruk”- 

makkunannga periarfissalimmut pissaatit: 
 

- Allattukkatit takusinnaajumallugit ammukarit  

- Allatannut naqqiuteqarniaruit ”uterit” tooruk  

- Allatatit tamaasa piiarniarukkit ”tamaasa piiakkit” tooruk  

 

 Innersuussinermi immersukkat Allorfimmit suliareqqitassanngorlugu nassiunnialerukku ”nassiuguk” 

tooruk  

 

 

 

”Nassiuguk”, tooreerukku naggasiinissamut quppernermut ”naammassiuk” makkunannga 

periarfissalimmut pissaatit: 

 

- Immersugaq naqitanngorlugu anillatsinniarlugu ”anillatsiguk” tooruk  

- Saqqaliussannut uterniarlutit ”naammassiuk” tooruk  

 

 Innersuussinermi immersukkamiit toqqaannartumik katsorsartereernermi pilersaarummut piniarlutit  

”katsorsartereernerup kingorna pilersaarummik immersuigit” tooruk. 

 

 



 

  6 
 

Malugiuk: Innersuussinermi immersugaq nassiutereerukku innersuussinermi sullississummi tamatuma 

pilersinneqarneranut tamatigut uppernarsaammik e-mailikkut pissarsissassaatit. 

 

 

3.2 Katsorsartereernermi pisussanut pilersaarut immersoriarlugu nassiuguk  
 

”Katsorsartereernerup kingorna pilersaarummik immersuigit” toorsimagukku katsorsartereernermi 

pisussanut pilersaarutip saqqaanut pisimassaatit. 

 

 Innuttaasup normua innersuussininnut atatillugu e-mailikkut uppernarsaammi pissarsianni 

nassaarisinnaasat allaguk.  

 

 

 

 

”Naammassiuk”, toorsimagukku imaaliussaatit: 

 

 ”Uanga quppernera” tooruk 

 ”katsorsartereernerup kingorna pilersaarummut immersugassaq” tooruk 

 

 

 

 Katsorsartereernermi pisussanut pilersaarut immersoruk nassiullugulu 

 

Uppernarsaanermut ”uppernarsaruk” naggasiinermullu ”naammassiuk” atatillugu quppernerni, 

innersuussinermi immersugassamisuulli periarfissaqassaatit (imm. 3 takuuk). 

 

 

Malugiuk:  

Innersuussinermi immersukkap nassiunneraniit innersuussinerup pilersinneqarneranut uppernarsaammik 

e-mailikkut normumik pissarsinissavit tungaanut minutsit qulit 15-illu akornanni utaqqisinnaassaatit. 

 

Katorsartereernermi pilersaarummik nassiussereernerpit kingorna tamatuma sullississummi 

pilersinneqarneranut uppernarsaammik e-mailikkut pissarsissaatit. 

 

Akuersissut, innersuussinermi immersugaq katsorsartereernermilu pisussanut pilersaarut 

innersuussinermi sullississummi pilersinneqareerpata, innuttaasoq katsorsartinnissaanut 

innersuussimassavat. 

4. Katsorsartereernermi pisussanut pilersaarusioqquneqarpunga - qanoq 

ilussaanga?  
 

Innuttaasoq katsorsartinnissamut Allorfimmit innersuunneqarpat, akuersissut innersuussinermilu 

immersugassaq Allorfimmit immersorneqassapput. Tamatuma kingorna illit sullissisutut innuttaasoq 

peqatigalugu katsorsartereernermi pisussanut pilersaarut immersussavat. 

 

 

Tamanna imaaliornikkut pissaaq: 

 

 Kommunimi sullissisut ataatsimoorlutik e-mailikkut allagarsisarfiat, katsorsartereernermi pisussat pillugit 

pilersaarummik, Allorfimmit noqaaffigineqassaaq. Maili innuttaasup normuanik, akuersissummik 

atsioriikkamik innersuussinermilu immersukkamik imaqassaaq. 

 

 Mailimi attavissaq aqqutigalugu innersuussinermi sullississummut isersinnaaneq 

 

 Normu mailimi noqaassummi allassimasoq allaguk 

 

 
 

 

 Katsorsartereernermi pilersaarut immersoruk nassiullugulu 

 

 

Malugiuk: Imm. 3-mi nassuiarneqartutut ”katsorsartereernermi pilersaarut pillugu immersugassaq” 

toqqarneragut sullississummut aamma isersinnaavutit.  

5. Qanoq iliornikkut innuttasoq qanigisanut neqeroorummut 
innersuussinnaavara?  
 
Innuttaasup aanngajaarniutinik aamma /imal. aningaasanoornermik ajornartorsiutilimmut qanigisaanera 
pissutigalugu, innuttaasumik qanigisaasunut neqeroorummut innersuussissaguit imaaliussaatit: 
 
 
 ”Katsorsartinnissamut immersugassaq” tooruk 
 
 Immersugassaq immersoruk apeqqutillu 1-ip ataani qanigisaasunut neqeroorut naapertuuttoq toqqaruk. 
 
 
 

 
 

 

Tamatuma kingorna qupperneq ”uppernarsaruk” tamatumalu kingorna ”naammassiuk” imm. 3-mi 

nassuiarneqartutut periarfissiisut tikissavatit.  

 

Malugiuk: Qanigisaasunut neqeroorutinut tunngatillugu katsorsartereernermi pisussanut pilersaarut 

immersorneqassanngimmat –”katsorsartereernermi pilersaarut immersoruk” toorsinnaanngilat. 

6. Uppernarsaatit suut pissarsiarissavakka? 

 
Innersuussummik pilersitsinermut uppernarsaat elektroniskiusoq 

Akuersissummik innersuussinermilu immersukkamik nassiussereeruit, innersuussinermi immersukkami e-

maili allassimasat aqqutigalugu, uppernarsaammik elektroniskimik pissarsissaatit. 

 

Katsorsartereernerup kingorna pisussanut pilersaarummik pilersitsinermut uppernarsaat 

elektroniskiusoq  

Katsorsartereernermi pisussanut pilersaarut nassiutereerukku katsorsartereernermi pisussanut 

pilersaarummi e-maili allassimasat aqqutigalugu uppernarsaammik elektroniskimik pissarsissaatit. 

 

Qulaani allassimasut, innersuussinerup katsorsartereernermilu pisussanut pilersaarutip, innersuussinermi 

sullississummi nalunaarsimanerannut uppernarsaataapput.  

 

Uppernarsaatit pissarsiarinissaat eqqumaffigissavat.  

Ullup suliffiusup iluani uppernarsaatit tamakkerlugit pissarsiarinngikkukkit Allorfik attavigissavat. 

Malugiuk: Qulaani uppernarsaat elektroniskiuisut akineqarsinnaanngillat. 

 

 

7. Suna pillugu quppernerup tullianut ingerlaqissinnaanngilanga? 
 

Innersuussinermi immersugassami katsorsartereernermilu pisussanut pilersaarummi allaffissat ilaat 

pinngitsooratik immersugassaapput ilaalli piumagaanni toqqarneqarsinnaallutik.  

  

Pinngitsoornani immersugassat immersunngikkukkit, quppernerup tullianut ingerlaqqinniarninni, ataani 

takutinneqartutut immersugassat aappalaartumik nalunaarneqassapput. Quppernerup tullianut 

ingerlaqqissaguit pinngitsoornani immersugassat immersoqqaassavatit. 

8. Apeqqummut akissut qanoq ilillunga peersinnaavara? 
 

Akissut peerusukkukku, akissutinnut tuukkat toorukku peerneqassaaq. 

 

 

9. Sooq isersinnaanngilanga? 
 
Isersinnaanngikkuit imaaliussaatit: 
 
 Atuisutut atip isissutissallu eqqortumik allanneqarsimanerat misissoruk (naqinnerit mikisut angisuullu 
atorneqarnerat maluginiassavat) 
 Suleqatit qarasaasiamut allamut misiliilluni iserniaqqujuk.  
 
Taamaakkaluaq suli isersinnaannginneq atuisup mattunneqarneranik patsiseqarsinnaavoq. Tamanna 
atuisutut ateq isissutissarlu kukkusut atorlugit iserniarluni misileeqattaarpallaarnermi pisarpoq. 
Taamaattoqarpat Allorfimmut attaveqassaatit. 
 
 

10. Sooq anisinneqarpunga? 
 
Sullississummit anisinneqaruit tamanna minutsini 20-ini susimannginnermik tamatumalu kingunerisaanik  
sullississummit anisinneqarnermik patsiseqarsinnaavoq. 
 
 
 

11. Apeqqutissaqaruma kina attavigisinnaavara? 

 

Najoqqutassiaq atuareerlugu sullississullu misilereerlugu apeqqutissaqaruit uunga attaveqarsinnaavutit: 

 

Allorfik, Pinngitsuuisinnaajunnaarneq pillugu Paasisimasaqarfik   

E-mail: allorfik@allorfik.gl  

Oqarasuaat: +299 525343 


